
20 oktyabr 2021-ci il, çərşənbə 3

Dövlətimizin başçısı bu sözlərlə 
qarşıya mühüm prioritetlərin qoyul-
duğunu, Azərbaycanın 44 günlük 
Vətən müharibəsində möhtəşəm 
qələbə, tarixi zəfər əldə etdiyi kimi, 
savaşdan sonrakı dönəmdə də 
nəzərdə tutulan layihələrin uğurla 
reallaşacağına əminliyini diqqətə 
çatdırıb. Bununla belə müharibədə 
acı məğlubiyyətlə üzləşən işğalçıya 
da mesajlarını bir daha təkrar ün-
vanlayıb. Müharibə və münaqişənin 
tarixdə qaldığını, qalib ölkə kimi 
Azərbaycanın Ermənistanla 
münasibətlərini normallaşdırmağa, 
ərazi bütövlüyünün qarşılıqlı tanın-
ması şərti ilə sərhədlərin delimita-
siyasına, həmçinin sülh sazişinə 
dair danışıqlara başlamağa hazır 
olduğunu bildirib. Prezident İlham 
Əliyev, eyni zamanda, Ermənistan 
rəhbərliyinin bu tarixi şansı əldən 
verməyəcəyinə əminliyini də vurğu-
layıb. 

Yeri gəlmişkən, dövlətimizin baş-
çısı təkcə Ermənistana deyil, həm 
də onun havadarlarına 44 günlük 
tarixi dərsdən nəticə çıxartmağın, 
yeni geosiyasi reallığın şərtlərini 
qəbul etməklə işğalçının yaşadığı 
dərin siyasi, sosial-iqtisadi böhran-
dan xilas etməyin mümkünlüyünü 
dəfələrlə xatırladıb. Dövlətimizin 
başçısı, həmçinin müxtəlif vaxt-
lardakı bəyanatları ilə Qarabağ 
münaqişəsinin artıq bitdiyini 
bildirib, “Şuşa Bəyannaməsi”nə və 
“Azərbaycan Respublikasında iqti-
sadi rayonların yeni bölgüsü haqqın-
da” 2021-ci il 7 iyul tarixli fərmana 
əsaslanan mövqeyini vurğulayıb, 
Zəngəzur dəhlizinin siyasi-iqtisadi 
əhəmiyyətini diqqətə çatdırıb. 

Beləliklə, İkinci Qarabağ 
müharibəsində Azərbaycan tarixi 
zəfərə nail olmaqla, haqq-ədaləti, 
ərazi bütövlüyünü bərpa etməklə 
bölgədə yeni reallıqlar yaradıb. 
Xalqımızın parlaq, möhtəşəm 
qələbə qazanması ölkəmizin siyasi 
nüfuzunun, iqtisadi-hərbi qüdrətinin 
təsdiqinə çevrilib. Bütün bunlar regi-
onumuzda tamamilə yeni geosiyasi 
və geoiqtisadi vəziyyəti şərtləndirib. 
Nəticədə Azərbaycan dünyada 
öz sözü, mövqeyi, müstəqil xarici 
siyasəti olan ölkə imicini daha da 
möhkəmləndirib. 

Əlbəttdə, bu məsələdə Vətən 
müharibəsində Azərbaycanın 
ədalətli mövqeyinin dost və qardaş 
ölkələr, eləcə də bir çox beynəlxalq 
təşkilatlar tərəfindən müdafiə 
edilməsi, siyasi və mənəvi dəstək 
göstərilməsi də önəmli rol oyna-
yıb. Nəticədə ölkəmiz yeni güc 
mərkəzlərinə və yeni ittifaqlara 

qoşulmaqla mövqeyini daha da 
gücləndirib. Sirr deyil ki, bu reallıq, 
belə bir mövcud şərait təhlükəsizlik 
və tərəfdaşlıq müstəvisində ma-
raqların koordinasiya edilməsi 
və uzlaşdırılmasından irəli gəlib. 
Məsələn, Türkiyə Prezidenti Rəcəb 
Tayyib Ərdoğanın iyun ayında 
Azərbaycana səfəri çərçivəsində 
Şuşada Prezident İlham Əliyevlə 
birgə “Azərbaycan Respublikası 

ilə Türkiyə Respublikası arasında 
müttəfiqlik münasibətləri haqqında” 
Şuşa Bəyannaməsinin, həmçinin 
Azərbaycan, Türkiyə və  Pakistan 
parlamentləri arasında Bakı 
Bəyannaməsinin imzalaması da 
məhz Cənubi Qafqazı sülh regio-
nuna çevirmək məqsədi daşıyıb və 
tarixi hadisəyə çevrilib. 

Bu cür xoşməramlı addımlar 
qalib Azərbaycanın sözünün daha 
kəsərli olmasını, dost ölkələrin 
sayının günbəgün artmasını və 
beynəlxalq hüququn onun yanın-
da olmasını reallaşdırıb, respub-
likamızı artıq regionda sülhün, 
təhlükəsizliyin, açıq, konstruktiv, 
bərabərhüquqlu əməkdaşlığın, 
sözün əsl mənasında, qarantı kimi 
çıxış edən dövlət kimi tanıdıb. 

Qalib ölkəmizin bu gün bölgədə 
yeni reallıqların müəllifi kimi ta-
nınmasını Azərbaycan, Rusiya və 
Ermənistan arasında imzalanan 10 
noyabr 2020-ci il və 11 yanvar 2021-
ci il tarixli sənədlər də şərtləndirir. 
Əməkdaşlıq və nəqliyyat baxımın-
dan Zəngəzur dəhlizinin yaradıl-
ması da məhz həmin sənədlərə 
əsaslanır. Yeri gəlmişkən, bu, 
Ermənistan da daxil olmaqla bütün 
region ölkələrin maraqlarına xidmət 
edir. Azərbaycan bölgədə davamlı 
sülhün bərqərar olunması üçün əsas 
vasitəni əməkdaşlıqda görür və 
buna görə də Zəngəzur dəhlizin ya-

radılmasını və nəqliyyat əlaqələrinin 
bərpasını qətiyyətlə dəstəkləyir.

Azərbaycan, Rusiya və 
Ermənistan arasında imzalanan 
üçtərəfli bəyanatda vurğulanan 
yol-nəqliyyat infrastrukturunun 
bərpası bu gün prioritet istiqamət 
kimi xüsusi diqqət çəkir. Bu, təsadüfi 
deyil. Çünki Cənubi Qafqaz regionu-
nun nəqliyyat və iqtisadi əlaqələrinin 
yüksək səviyyədə qurulması, bu 

yöndə siyasi, iqtisadi münasibətlərin 
möhkəmlənməsi üçün başlıca 
amillərdən biridir. Bu yol-nəqliyyat 
infrastrukturu layihəsinin icrası 
regional inteqrasiya və iqtisadi 
inkişafın yeni mərhələyə daxil 
olmasını şərtləndirir. Ona görə 
də bəyanatda növbəti mərhələ 
üçün konkret icraedici struktu-
run yaradılması, onun fəaliyyət 
istiqamətlərinin və vəzifələrinin 
dəqiq müəyyənləşdirilməsi qarşı-
dakı mərhələdə regionun nəqliyyat-
kommunikasiya infrastrukturunun 
tezliklə bərpa ediləcəyindən xəbər 
verir.

Onu da qeyd edək ki, 
Azərbaycan müstəqillik əldə 
etdikdən indiyədək Asiya və Avro-
panı birləşdirən yüksək əhəmiyyətli 
nəqliyyat dəhlizləri yaradıb. Məhz 
ölkəmizinn təşəbbüsü ilə reallaşdı-
rılan Şimal-Cənub, Şərq-Qərb və 
Cənub-Şimal nəqliyyat dəhlizləri 
qitələrarası daşınmaların həyata 
keçirilməsini gerçəkləşdirib. Bu 
nəqliyyat dəhlizləri istifadəyə 
verildiyi vaxtdan tarixi İpək yolunun 
bərpasında mühüm önəm daşıyıb. 

Bütün bunlar deməyə əsas verir 
ki, Zəngəzur dəhlizinin reallaşması 
və ölkəmizin təqdim etdiyi digər 
tranzit nəqliyyat dəhlizləri dünyanın 
nəqliyyat xəritəsini yenidən for-
malaşdıracaq. Başqa sözlə, yeni 
yaranacaq nəqliyyat infrastrukturu 

beynəlxalq status qazanmaqla Asiya 
və Sakit okean hövzəsi ölkələrinin 
də istifadə edə biləcəyi marşuruta 
çevriləcək. 

Hazırda bir sıra Qərb ekspertləri 
tərəfindən Azərbaycanın Qərbə 
və Şərqə çıxışın qovşağında 
yerləşən, əzəli torpağı olan Qa-
rabağı düşməndən təmizləməklə 
qonşu ölkələr sırasında özünün 
geosiyasi və geoiqtisadi kursunu 
daha çox dəqiqləşdirmək imkanı 
əldə etdiyi bildirilir.  Başqa sözlə, 
Vətən müharibəsində parlaq qələbə 
nəticəsində ərazi bütövlüyümüzün 
bərpası respublikamızın regional, 
daha çox da beynəlxalq səviyyədə 
iqtisadi, siyasi, sosial-mədəni 
üstünlüklər qazanmasını şərtləndirir. 
Bununla bərabər, Şimal-Cənub 
və Şərq-Qərb dəhlizlərinin qovşa-
ğında yerləşməsi Azərbaycanın 
qarşısına həm Xəzər-Qara dəniz 
hövzəsində, həm Cənubi Qafqaz-

da, həm də Orta Asiya və Yaxın 
Şərqdə məqsədyönlü geoiqtisadi 
fəaliyyətinə səmərəli şərait yaradır. 

Təəssüf ki, məğlub Ermənistan 
artıq qalib dövlət kimi tanınan və 
büyük nüfuza malik Azərbaycanın 
yeni reallıqların müəllifi olduğuni 
hələ də tam dərk edə bilmir. Halbuki 
Prezident İlham Əliyev Ermənistanla 
bərabər, onun havadarlarına 44 
günlük tarixi dərsdən nəticə çıxart-
mağın zəruriliyini dəfələrlə vurğu-
layıb. Bununla bərabər işğalçı və 
rüsvayçı məğlubiyyətlə üzləşən 
Ermənistanın yeni geosiyasi real-
lığın şərtlərini qəbul etməklə ona 
yaşadığı dərin siyasi, sosial-iqtisadi 
böhrandan xilas etməyin mümkünlü-
yünü xatırladıb. 

Otuz ilə yaxın Azərbaycana qarşı 
təcavüzkar siyasəti həyata keçirən 
Ermənistan bu gün də beynəlxalq 
hüquqa zidd mövqe nümayiş etdirir, 
iki dövlətin sərhədinin delimita-
siyasını və üçtərəfli bəyanatların 
icrası prosesini ləngidir. Ermənistan 
anlamalıdır ki, bölgədə sülhün təmin 
olunması ölkələrin suverenliyinə, 
ərazi bütövlüyünə, sərhədlərin 
toxunulmazlığı prinsiplərinə riayət 
olunması əsasında həyata keçirilə, 
dayanıqlı sülh yalnız beynəlxalq hü-
quqa hörmət əsasında reallaşa bilər. 

V.BAYRAMOV, 
 “Xalq qəzeti”

Bu gün bizim bölgəmizdə 
yeni vəziyyət yaranmışdır, yeni 
reallıq yaradılmışdır. Artıq 
Dağlıq Qarabağ münaqişəsi 
tarixdə qaldı, artıq həll edildi, 
bitdi. İndi gələcəyə baxmalı-
yıq və bölgəmizdə əməkdaşlıq 
haqqında düşünməliyik.

İlham ƏLİYEV 
Azərbaycan Respublikasının 

Prezidenti

Azərbaycan yeni 
reallıqların müəllifidir

Zəngəzur dəhlizi “Bir kəmər–Bir yol” 
layihəsinin önəmli həlqəsi olacaq

Türkdilli dövlətlər arasında 
əməkdaşlığın möhkəmləndirilməsini 
qarşıda duran ən mühüm vəzifə 
olaraq qeyd edən Azərbaycan 
Prezidenti bildirdi ki, türk dünyasını 
birləşdirən Türk Şurası daxilində 
həmrəyliyin, əməkdaşlığın, inteq-
rasiyanın güclənməsi bu vəzifənin 
həyata keçirilməsində mühüm rol 
oynaya bilər. Ölkəmizin rəhbəri 
göstərdi ki, sovet dövründə 
Zəngəzuru Azərbaycandan alıb 
Ermənistana birləşdirmək türk 
dünyasının coğrafi parçalanması idi. 
Xəritəyə baxsaq, görərik ki, sanki 
bizim bədənimizə xəncər saplan-
mışdır, türk dünyası parçalanmışdır. 

Prezident İlham Əliyevin dediyi 
kimi, qədim Azərbaycan torpağı 
olan Zəngəzur indi türk dünya-
sının birləşməsi yolunda atılan 
önəmli addımlar sırasındadır. Çünki 
Zəngəzurdan keçən nəqliyyat, kom-
munikasiya, infrastruktur layihələri 
bütün türk dünyasını birləşdirəcək, 
eyni zamanda, digər ölkələr üçün 
əlavə imkanlar yaradacaq. 

Azərbaycan rəhbəri həmin 
çıxışında onu da vurğuladı ki, 
Ermənistanın hazırda onun müttəfiqi 
olan Rusiya ilə dəmir yolu əlaqəsi 
yoxdur: “Bu dəmir yolu əlaqəsi 
Azərbaycan ərazisindən yarana 
bilər. Ermənistanın onun qonşusu 
olan İranla dəmir yolu əlaqəsi yox-
dur. Naxçıvan vasitəsilə bu dəmir 
yolu təmin edilə bilər. Azərbaycan 

Naxçıvan Muxtar Respublikası 
vasitəsilə Türkiyə ilə birləşir, Orta 
Asiya Avropa ilə birləşir. Yəni, yeni 
nəqliyyat dəhlizi yaranmaqdadır. 
Artıq Azərbaycan bu işlərə start 
vermişdir. Əminəm ki, tərəfdaş 
ölkələr də bu imkanlardan istifadə 
edəcəklər”.

Azərbaycan Türk Şurasının 
güclənməsi, türkdilli ölkələr arasın-
da birliyin möhkəmlənməsində ötən 
illərdə xüsusi rol oynayıb.  Prezident 
İlham Əliyev bu istiqamətdə ar-
dıcıl səylər göstərib, ticari-iqtisa-
di, mədəni-humanitar əlaqələrin 
inkişafını, daha sıx münasibətlərin 
qurulmasını, mədəni dəyərlərin 
qorunmasını diqqət mərkəzində 
saxlayıb. Artıq Dağlıq Qarabağ 
münaqişəsinin həlli, torpaqlarımızın 
işğaldan azad edilməsi də yeni real-
lıqlar, əməkdaşlıq imkanları yaradıb.

Türkdilli Dövlətlərin Əməkdaşlıq 
Şurasının Zirvə toplantısında Qa-
zaxıstanın birinci Prezidenti, Türk 
Şurasının fəxri sədri Nursultan Na-
zarbayev Azərbaycan  Prezidentini 
qələbə münasibətilə təbrik edərək 
ərazi bütövlüyünün bərpa edilməsi 
məsələsində Türkiyənin önəmli rol 
oynamasını xüsusilə qeyd etdi: “Biz 
hamımız bu prosesləri həyəcanla 
izləyir və nəticələri gözləyirdik. 
Əlbəttə ki, Azərbaycanın öz ərazi 
bütövlüyünü bərpa etməsi və 
Rusiyanın dəstəyi ilə Bakı və 
Yerevan arasında imzalanmış sülh 

razılaşması böyük İpək yolunun 
çiçəklənməsi üçün yeni imkanlara 
yol açır və Çinin “Bir kəmər, bir yol” 
təşəbbüsündən istifadə etməklə 
Xəzər dənizinin rolunu artırır”.

Türkiyə Prezidenti Rəcəb 
Tayyib Ərdoğan isə ölkələrimizin 
müstəqilliyi, ərazi bütövlüyü və 
suverenliyi ilə bağlı məsələlərdə 
təşkilatın həmrəylik nümayiş etdir-
diyini xüsusilə vurğulayaraq dedi 
ki, Qarabağdakı türk irsinin bərpası 
və qorunması üçün bütün imkan-
larımızla Azərbaycanın yanında 
olmağa davam etməyimiz hamımız 
üçün əhəmiyyət daşıyır: “Qırx dörd 
gün davam edən, dastana bənzər 
mübarizədən sonra 30 illik işğal 
sona çatıb, Dağlıq Qarabağ Ana 
Vətənlə yenidən qovuşub. Ancaq 
deməliyəm ki, Qarabağ bölgəsindəki 
67 məsciddən 63-ü dağıdılıb, 
həmçinin kilsələr də yerlə-yeksan 
edilib. Həmçinin bu gün 1918-ci ildə 
azərbaycanlı qardaşlarımızın məruz 
qaldıqları soyqırımın anıldığı gün-
dür. Biz Xocalı qətliamını heç vaxt 
unuda bilmərik”. 

Özbəkistan Prezidenti Şav-
kat Mirziyoyev də Azərbaycanın 
qazandığı qələbə münasibətilə 

təbriklərini çatdıraraq bildirdi ki, 
Dağlıq Qarabağ artıq öz sahibinə 
qaytarılıb və tarixi ədalət bərpa 
olunub. Zirvə görüşündə Türk Şu-
rasının Baş katibi Bağdad Amreyev 
də öz növbəsində Azərbaycanı 
parlaq qələbə münasibətilə təbrik 
edərək dedi: “Ötən il türk dünyası 
üçün, həqiqətən də, məhsuldar və 
hətta Zəfər ili olub. Türk dünyası 
önəmli uğurlarına, ən başlıcası 
Azərbaycan ərazilərinin işğaldan 
azad olunmasına, Azərbaycanın 
suverenliyinin və ərazi bütövlüyü-
nün bərpa edilməsinə görə daha 
da güclənib. Dağlıq Qarabağdakı 
müharibə zamanı Türk Şurası bütün 
üzv dövlətləri və Zati-aliləriniz adın-
dan Azərbaycanı bütün vasitələrlə 
dəstəkləyib”.

 Zirvə görüşündə daha son-
ra Qarabağ uğrunda vətən 
müharibəsində qələbənin yaratdığı 
gerçəklik olaraq, Zəngəzurdan 
keçən nəqliyyat, kommunikasiya, 
infrastruktur layihələri bütün türk 
dünyasını birləşdirəcəyi diqqət 
mərkəzində oldu. Azərbaycan 
 Prezidenti İlham Əliyev 
həmkarlarına II Qarabağ müharibəsi 
haqqında və postmüharibə 

dövründə görüləcək işlər barədə 
geniş məlumatlar verdi. Ölkə başçısı 
toplqantıda Zəngəzur dəhlizi ilə 
bağlı tarixi mesaj ünvanladı.

Cənab İlham Əliyev bəyan 
etdi ki, qədim Azərbaycan torpağı 
olan Zəngəzur indi türk dünyası-
nın birləşməsi rolunu oynayacaq: 
“Müharibə başa çatdı, münaqişə 
tarixdə qaldı. Yeni imkanlar yarandı. 
Onların arasında hesab edirəm ki, 
ən vacib imkan nəqliyyat imkan-
larıdır. Bu gün biz artıq Zəngəzur 
dəhlizi üzərində çox fəal çalışırıq”. 

Zəngəzur dəhlizi iə bağ-
lı Çin dövlətinin mövqeyi də 
diqqətiçəkəndir. Çinin dövlət 
başçısı Si Cinpin bu yaxınlarda 
Ermənistanın müstəqillik günü 
münasibəti ilə bu ölkənin Prezi-
denti Armen Sərkisyana təbrik 
məktubunda “Bir kəmər – Bir 
yol” layihəsini belə xatırladıb: 
“Ermənistan və Çin qarşılıqlı maraq 
doğuran əsas məsələlərdə bir-
birlərinə kömək edir, “Bir kəmər 
–Bir yol” təşəbbüsü çərçivəsində 
əməkdaşlığı durmadan inkişaf 
etdirir”.  

Xatırladaq ki, “Bir kəmər – Bir 
yol” Çində “Yeni İpək yolu” layihəsi 
adlandırılır. Bu, Asiya, Avropa və 
Afrikanı dəmir və şose yolları, 
eləcə də dəniz limanları vasitəsilə 
birləşdirən layihədir. “Bir kəmər – 
Bir yol” layihəsinin önəmli keçid 
həlqələrindən biri də Zəngəzurdur. 
Perspektivdə açılması planlaşdırı-
lan Zəngəzur dəhlizi bu layihənin 
önəmli hissələrindən biridir.

Dünyamalı VƏLİYEV,  
iqtisad elmləri doktoru,  

AMEA Şərqşünaslıq 
İnstitutunun  Mərkəzi Asiya 

ölkələri şöbəsinin müdiri

 2021-ci ilin yanvar-sentyabr aylarında 
əsas kapitala 9 milyard 560,2 milyon manat 
məbləğində vəsait yönəldilmişdir. 

Əsas kapitala  
9,56 milyard manat 
vəsait yönəldilib

Statistika Komitəsindən bildiriblər ki, neft-qaz sektoruna 
yatırılmış investisiyaların həcmi 9,7 faiz, qeyri neft-qaz 
sektoruna yönəldilən vəsaitin həcmi 8,0 faiz azalmışdır. 
İstifadə olunmuş vəsaitin 6 milyard 407,2 milyon manatı 

və ya 67,0 faizi məhsul istehsalı sahələrinə, 2 milyard 
425,8 milyon manatı (25,4 faizi) xidmət sahələrinə, 727,2 
milyon manatı (7,6 faizi) isə yaşayış evlərinin tikintisinə sərf 
olunmuşdur. Əsas kapitala yönəldilmiş vəsaitlərin 6 milyard 
303,6 milyon manatını və ya 65,9 faizini daxili vəsaitlər 
təşkil etmişdir. Əsas kapitala yönəldilmiş vəsaitlərin 6 
milyard 388,8 milyon manatı və ya 66,8 faizi bilavasitə 
tikinti-quraşdırma işlərinin yerinə yetirilməsinə sərf 
olunmuşdur.

Əsas kapitala yönəldilmiş vəsaitin ümumi dəyərində 
müəssisə və təşkilatların vəsaitləri 56,9 faiz, büdcə 
vəsaitləri 22,3 faiz, sair vəsaitlər 7,4 faiz, əhalinin şəxsi 
vəsaitləri 7,1 faiz, bank kreditləri isə 6,3 faiz təşkil etmişdir.

Samirə ƏLİYEVA,  
“Xalq qəzeti”                    

Prezident İlham Əliyev oktyabrın 17-də Füzuli rayon ictimaiyyətinin nümayəndələri ilə 
görüşdə bildirib ki, artıq müharibə, o cümlədən, Dağlıq Qarabağ münaqişəsi tarixdə 
qalıb. İndi biz gələcəyə baxır, öz əllərimizlə gələcəyi yaradırıq: “Əminəm ki, bütün 

planlarımız, - bu günə qədər bəyan edilən bütün hədəflər necə təmin edilmişdisə, - növbəti 
dövr üçün nəzərdə tutulmuş hədəflər də təmin ediləcək. Biz bu hədəflərə çatacağıq, ölkəmizi 
gücləndirəcəyik, ordumuzu yenə də gücləndirəcəyik və Azərbaycan xalqının təhlükəsiz 
həyatını təmin edəcəyik. Əlbəttə ki, 30 il ərzində əziyyət içində, o cümlədən mənəvi 
əzab içində yaşamış köçkünləri maksimum qısa müddət ərzində öz doğma torpaqlarına 
qaytaracağıq…”. 

Azərbaycan Prezidenti, Türkdilli Dövlətlərin Əməkdaşlıq 
Şurasının sədri İlham Əliyevin təşəbbüsü ilə bu ilin 
aprelində Türk Şurasının videoformatda  keçirilən fövqəladə 

Zirvə görüşündə dövlətimizin başçısının türk dünyasının 
birliyinin, əməkdaşlığının gücləndirilməsinə, inteqrasiyasının 
dərinləşdirilməsinə yönəlmiş mülahizə və çağırışları türkdilli 
ölkələrin liderləri tərəfindən böyük rəğbətlə qarşılandı. 

